
Na sjednici Predsjedništva Udruženja sudija/sudaca Federacije BiH održanoj dana 21.06.2018. 
godine donesen je zaključak da se uputi otvoreno pismo i isto dostavi svim članovima Visokog 
sudskog i tužilačkog vijeća, predstavnicima međunarodne zajednice i medijima, u povodu 
predstojećeg izbora predsjednika VSTV-a. 
 

OTVORENO PISMO 
 
U julu 2018. godine ističe mandat dosadašnjem predsjedniku VSTV-a, te će se provesti 
postupak izbora novog predsjednika VSTV-a. 
 
Smatramo bitnim naglasiti princip ravnopravne zastupljenosti naroda prilikom izbora 
predsjednika i potpredsjednika VSTV-a, kako je to propisano članom 11. stav 4. Zakona o VSTV-
u. 
 
Budući da su od osnivanja VSTV-a na čelu ove institucije bili jedino predstavnici iz reda srpskog 
naroda, Udruženje sudija/sudaca Federacije BiH traži da se primjenom ustavnog i zakonskog 
principa ravnopravnosti naroda u Bosni i Hercegovini, prilikom izbora novog predsjednika 
VSTV-a vodi računa o ravnopravnoj zastupljenosti i drugih naroda i ostalih. 
 
Do sada ni jedan predsjednik VSTV-a, od osnivanja, nije bio iz Federacije BiH niti iz Distrikta 
Brčko. 
 
Kako u Bosni i Hercegovini po Ustavu Bosne i Hercegovine postoje četiri pravosudna sistema, 
uključujući i sistem Republike Srpske, prilikom izbora predsjednika VSTV-a smatramo realnim 
i u skladu sa principom ravnopravnosti, da se ima u vidu i zastupljenost drugih pravosudnih 
sistema, uključujući i pravosudni sistem u Federaciji Bosne i Hercegovine.  
 
Udruženje sudija će u postupku donošenja novog Zakona o VSTV-u predložiti da se unese 
odredba da predsjednik VSTV-a ne može biti biran dva puta uzastopno iz istog entiteta ili 
Distrikta Brčko. 
      Predsjedništvo Udruženja sudija/sudaca  

      u Federacije BiH 

Dostaviti: 

1. Predsjedniku VSTV-a- Milan Tegeltija 
2. Svim članovima VSTV-a pojedinačno; 
3. OHR-u – Visoki predstavnik Valentin Inzka; 
4. Specijalnom predstavniku EU u BIH- ambasador Lars-Gunar Wigemark 
5. Američkoj ambasadi u Sarajevu- ambasadorica Maureen Cormack 
6. Ambasadi Velike Britanije u Sarajevu – ambasador Edward Ferguson 
7. Medijima 
8. Članovima predsjedništva USFBiH 
9. arhiva 

 


